
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মা

দেয়াল। আমরা ইচ্ছে করলেই এক্ষুণি তা’ সরিয়ে মিলতে পারিনে...এইগুলো বাধা দিচ্ছে...এগুলোকে আগে দূর করা চাই।

 রাইবিন চ’লে গেলো।

 রাত্রে শোময়লোভ এবং য়েগর আইভানোভিচ্ এসে হাজির হ’ল। আইভানোভিচ বল্লো, নিকোলাই জেল থেকে বেরিয়েছে, জানো দিদিমা?

 তাই নাকি? ক’মাস জেলে ছিল সে?

 পাঁচ মাস এগারো দিন। এণ্ড্রি আর পেভেলের সঙ্গে তার দেখা হয়েছে। এণ্ড্রি তোমায় প্রণাম জানিয়েছে আর পেভেল ব’লে পাঠিয়েছে, ভয় নেই। জেল তো যাত্রা-পথের সরাই—যা প্রতিষ্ঠা এবং তদ্বির করেছেন কর্তারা অত্যন্ত আগ্রহের সঙ্গে।...এখন কাজের কথা হ’ক, দিদিমা। কাল ক’জন গ্রেপ্তার হয়েছে জানো?

 না। আরো কেউ গ্রেপ্তার হয়েছে নাকি?

 হাঁ, চল্লিশ জন এবং আরো দশজনের হ’বার সম্ভাবনা। তার মধ্যে একজন ইনি শোময়লোভ।

 মা যেন একটু নিশ্চিন্ত হলেন, পেভেল—পেভেল তা’হলে একা নেই। বললেন, এতগুলি লোক যখন ধরেছে তখন বেশিদিন রাখতে পারবে না।


 আইভানোভিচ বললো, সে কথা ঠিক, দিদিমা। আর আমরা যদি ওদের বাড়া ভাতে ছাই দিতে পারি, তা’হলে ওরা আরো নাকাল হয়। কথাটা কি জানো, দিদিমা, ওরা গ্রেপ্তার হওয়ার সঙ্গে সঙ্গে নিষিদ্ধ ইস্তাহারগুলোও যদি কারখানায় আর না ঢোকে তবে কর্তারা নির্ঘাত বুঝবেন এসবের পাণ্ডা কারা। পেভেল আর তার সঙ্গীদের তখন

		 এই পাতা শেষ সম্পাদিত হয়েছে ০৯:৪৭টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

